
Txillardegi 

Ni pozik 
Oraintxe zabaldu da berria: 

Manuel Montero U.P.V.ko 
Errektore 2004ra arte. 

Ederki! 
Monterok merezimendu 

apartak ditu Euskal Herriko 
kultur mundua egokiro gidatze-
ko. 

Alde batetik, PSOE eta 
CCOOko intelektual euskaltza-
le lagunak ditu bere zerbitzuko. 

Bestetik. "Foro de 
Ermua"ren guraso da. Gero, 
pixkanaka, Savater eta Juaristi-
ren gehiegikeriak ikusita, 
urrundu egin omen zen 
"Foro"tik. Zorroztasun itzela 
erakutsi du horretan. 

Ea-koa omen da. Eta, hori 
egia bada, titulu aparta dago-
kio: euskaraz ez dakien «ietar» 
bakarra Errektore berria da. 
Bapo! 

Klaustroan egon zen adiski-
de batek, halere, hau esan zi-
dan: paper labur bat irakurri be-
har izan zuen, eta «polito 
egieban». Noski! (Bartzelonako 
Unibertsitateko Errektoreak ez 
daki katalanez; eta Ljubljanako 
Unibertsitateko Errektoreak 
«polito» irakurtzen du eslove-
nieraz). 

Itzultzaile batzuk hautatu 
ditu, jakina. Eta kasu honetan 
benetan, «tradutore, traditore». 
«Harki», sensu stricto. 

Nik neuk bederen, beharra 
egokitzen bazait, gauza bat 
egingo dut: euskaraz mintzatu-
ko natzaio, eta ez dut itzultzai-
lerik onartuko. Aurreratu egin 
behar dirua. Eta zuk zer? 

Iñaki Perezek errespetua 
sortzen zuen nigan. Monterok 
mespretxu borobila. 

Ondo goaz. Bai horixe! 
Ni oso pozik gelditu naiz 

gaur goizean. Baietz! 


